
Adris
Laman d leyder
Tadyant d tin i yedran d yiwen n urgaz deg yiwet n taddart ur iban yisem-is. Atas n
tudrin i yellan deg Tmurt n Legbayel, yal ta d tidyanin i d-tessawed. Argaz isem-is
Awejhan. Tas isem-is iyab atas aya deg Tmazya, ala deg tezmamin i d- yeqqim. Nnan
ttsemmin-t deg udrar n Yinfusiyen deg tama n Libya, maca ula deg ddula n Fransa llan wid
| yesean isem-a deg tama n At Yehya deg temnadt n Micli.

thi, Awejhan-a yesea sin n warrac d snat n teqcicin, d afellah seg wasmi i as-d-cfan
Igiran-is ney yimezday n taddart. Ddeqs n wurtan i yesea ama d azemmur deg tniri ney d
tazart deg uzayar. Yedder netta d twacult-is s rrezq i d-hellant tidiwin-is. Wergin i as-d-
yessukes yiwen ayen n diri. Thenna medden, nutni hennan-t. Yedder Ixir yugar fell-as,
yewwi-d tislit i mmi-s mi yewwed yer tizi n zzwag. Yelli-s tameqgqgrant atta tewwed d
tilemzit grib ula d nettat ad tegg imawlan-is akken ad terzu yer wid i tt-yebyan. Akka i tella
tmeddurt n twacult asmi i d-tewwed “lgirra n Lalman”. Awejhan tessels-as Fransa d
aesekriw, iruh ad innay yef tmurt-nni. Am netta am uzzayri aneggaru : ur tezgil yiwen. ras

akken grib ad yessiwed 40 n yiseggasen deg leemer-is, tewwi-t Fransa ney akken qqaren
deg tallit-nni : temmubilizi-t !

Am netta am medden. Deg taddart, ala kra n yimyaren iwessura, tilawin d warrac i d-
yeqgimen,

Awejhan iruh ad innay mgal Lalman tanazit, ad d-yezzi, mmi-s ameqqran : Emer
dayen, akken cit mbeed baba-s i t-wwin, armi yexsi ttrad i d-yuyal. Deg uxxam n Uwejhan
ladya i d-yeqqimen deg Igirra-nni ala tilawin ggunint. Aqcic-nni wis sin, Yidir, mi as-
semmbhen seg sserbis-nni, acku deg tallit-nni tuy yuden, yewwed yer tizi n Imut. At uxxam
ttrajun kan melmi ara ten-id-yawed ujecbub n lkayed akken i d-yewwed i kra n yimyaren n
taddart yef mmi-tsen yemmuten deg Ttelyan, deg Biljik ney deg Lalman ney ahat deg
Fransa s yiman-is. Yeyli Hitler, tefra Igirra, yezzi-d baba-s d mmi-s yer taddart. Ferhen

yimawlan-nsen imi i d-uyalen d imiduren, imi ur mmuten ara kan ccwi !
Chemakh S., « Laman d leyder »,

Gar zik d tura ( tullisin d yidrisen-nniden),
Beghdadi, asebter : 24-25,

Isestanen
I- Tigzi n udris (07/07)
1. Anwaid Awejhan?
2. Melmi i tbeddel tudert n Uwejhan seg laman yer ccwal 7
3. Deg tallit n Igirra n Lalman, anwa i d-yeqqimen deg taddart n Uwejhan ?
4. Seg uxxam n Uwejhan qqimen-d : sers « Th » ney « ala » deg umkan i ilagen
- mmi-s n Uwejhan Emer O
- mmi-s n Uwejhan Yidir O
- tilawin O
- Emer, Yidir d tlawin O
5. Mi tefra Igirra n Lalman, tewwi-d Iferh i twacult n Uwejhan. Ini-d amek ?
6. Kkes-d seg udris arwasen (iknawen) n wawalen-a:
- Iimeqqranens......
- Ixalats..............
- ttrad=..............o.ons
- rujant-.....

11- Tutlayt : (05/05)
1. Kkes-d asumer agejdan d usumer imsentel deg tefyirt-a:
-« Ferhen yimawlan-nsen imi i d-uyalen d imiduren ».
2. Sled tafyirt-a:
-« Tefralgirra ».
3. Suddem-d amyag s talya taherfit seg wawal « iwessura »,

I1I- Asenfali s tira : (08/08)

Lgirra n Lezzayer tegga-d deffir-s atas n yimeyrasen d yimjahden, akken i d-tegga atas n
cwami d lexsarat. Mmeslay-d, deg udris ara d-tarud, yef tmeddurt n lyaci deg tallit-nni n
umnekcum afransis.

Adris

Tameayt-nni n win i yessaggawen akken rrezq, tettas-d s allay iman-is.

Qqgaren-d d argaz i ikemlen, d imweddi, ur yessimyur ara iman-is ; yetthebbir kan amek ara
yessiggew rrezq-ines ; ass-nni, ur isewweq ara iwakken ad d-yesken tazmert-is i medden. Yiwen n

wass yerza-d yur-s yiwen deg lecbar-is, yebya ad yaggew ad irnu ad ifares tagnit iwakken ad
igaren iman-is.

- irden-a-inek ur lhin ara, i as-yenna winna. Yeddem tummezt (takemmict) deg-sen,

yessenyad iceqqayen-nni gar yidudan-is, wa deffir wa. Yerra-ten d awren, yas akken irden-nni d
iquranen,

- Ssuq hraw (wessig), xtir irden yef yiman-ik, i as-yerra bab n yirden, s talwit, s tizudya.

- Hsiy, maca ad awiy lgelba (agerwi).

- Nekki d asiggew i ssaggawey da ; ihi, fell-i d asiggew, fell-ak d lexlas.

Yettef durwat-nni-ines, aredqal yerra-as-tent ; yettef yur-s yiwet, yerra-tt gar yidudan-is.

- D tiwriqgin i yi-iceggben, ttef durwat-ik yur-k, i as-yenna. Ur lhint ara. Hatan, wali-tent !
Yesferkej duru-nni gar yidudan-is, yerra-tt d tagesbant, yewwet-it yes-s yer uqadum.

- Xelles-iyi-d s wayen ur nef¢entun ara, byiy tiwrigin.

Yefka-yas tiwrigin, ma d wayed yesruh duru, yerna temyer-nni-ines.

Bouamara K. Ussan di Tmurt,
EH&G* Emﬁ. -H-Séhtl!!' ?1'?2.

Isestanen

I- Tigzi n udris : (06/06)
1. Efk-as azwel i udris-a.
2. Mi d-yusa urgaz yer win i yessagfawen rrezq, d acu i yebya yur-s 7
3. Argaz yetteedda yef win i yessaffawen rrezq s wawal. Kkes-d seg udris tafyirt i d-
yemmalen aya.
4. Amek i tefra gar urgaz d win i yessagfawen rrezq ?
5. Segzu-d tafyirt-a:
- « yesruh duru, yerna temyer-nni-ines ».
6. D acu-t wanaw n udris-a ?

II- Tutlayt : (06/06)
1. Sled tafyirt-a:
-« yefka-yas tiwrigin»,
2. « Qqaren-d d argaz i ikemlen, d imweddi, ur yessimyur ara iman-is ; yetthebbir kan amek
ara yessiggew rrezq-inesn,
- bdu-d tinawt-a akka « Qqaren-d d tamettut ...», tbeddled ayen i ilagen ad ibeddel.

I11- Asenfali s tira : (08/08)
Tedra kra n tedyant, ama yid-k(m) ama teslid-as, tugi ad teffey seg wallay-ik(im). Aru-d
tadyant-a deg kra n yijerriden.

